
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

nijapadāśritasatyapadāmbujē
samamatipriyabhaktahṛdāvṛtē Á

mitavatī jagatīrabhivardhitāḥ
saritamāharatāṃ haramauligām Á Á 1.1 Á Á

akurutāṃ nijanāṭyabhuvaṃ phaṇāḥ
paramadharma ivābhavatīmamē Á

agamatāṃ yamajārthitakarmaṇē
śakalaśō’kurutāṃ śakaṭāsuram Á Á 1.2 Á Á

padajuṣāmatibhōgyasudhēva tē
kamalajāruṇapāṇivimarditē Á

dyutatulasyuditātisugandhinī
pravilasanmaṇinūpurabhūṣitē Á Á 1.3 Á Á

atanutaṃ sutanuṃ ca tadōpalāt
duravabōdhanavēdaśirōnutē Á

upacitē’jaśirasyucitē dhṛtē
upagatē’hipuraṃ karuṇāpradē Á Á 1.4 Á Á

vidhṛtamakaratanuvivṛddhavicalitākhilāmbudhē
mathanaśikharividharaṇāya kamaṭharūpamāpitha Á

samabhipatitadanujahṛdvidīrya bhūmimudadharaḥ
balavadasurajaṭharadāraṇādudaiśca ṛtabhṛtē Á Á 2.1 Á Á

nijapadamitanikhilalōka ! punaradāpayaśca tān
paraśumunipatanuramārayō’rirājamaṇḍalam Á

vinutivimukhadaśamukhāsyadaśakamāśu dadharitha
paśupatanayatanudharaṃ ca samaharō’suraṃ harē Á Á 2.2 Á Á

dadhitha mudita iha giriṃ hi dvārakāpurīti kṛṣṇa !
sugatikalitaturagavāha ! kalimalaghna ! nirupama Á

kalijaduritaharamahauṣadhādimāsthitō’nvahaṃ
nikaṭagaruḍasaridudētasalilasēvanōtsukaḥ Á Á 2.3 Á Á

vacanadēvatēśvarāya cākṣarāṇyupādiśaḥ
praṇatagaruḍamavitu madhyavāsayō nijaṃ dhvajam Á

ahipavihitacaraṇaśayanasēvayā hi mumudiṣē
dharaṇikalitaphaṇipurēśa ! vinatasatya dēvarāṭ Á Á 2.4 Á Á

samutpatatpurāsurēbhya āha yō’nṛtaṃ mataṃ
samuddharan giriṃ nivārya vṛṣṭimabhravigrahaḥ Á

taraṅgapūrṇasindhuśōṣaṇāttadhanvahasta ! bhōḥ !
dayāṃ pradāya pāpanāśakō’si satya ! sēvinām Á Á 3 Á Á

tējasviṣvadhikō na cānya iti yō bābhāti dēvādhirāṭ
tasmin yāti sugandhikuntalamahāpadmāsinīvallabhē Á

māghē māsi makhē mahōdadhimahātīrē’bhiṣēkōtsavē
lōkānandanasaikatē sa madanaḥ praitīva taṃ prārcitum Á Á 4 Á Á

calitaśakaṭamardin ! saptalōkīṃ grasitvā
punarapi mitavan ! tāmudvaman dāsasatya Á

analasadṛśakāmaṃ vittamapyatyajaṃ tat
punarapi varivasyāmēva tē prāpnavaṃ ca Á Á 5.1 Á Á

ajñānēnānyathājñānē kālē tvaṃ cakraśaṅkhadhṛt Á
kāruṇyajñānadānāya tanuṣvānugrahaṃ mayi Á Á 5.2 Á Á

vañcanākṛtiṃ ca pūtanāṃ nṛśaṃsaśākaṭaṃ
mallamattavāraṇāṃśca bhīkaraṃ divaukasām Á

kaṃsamāditaḥ pramardya bhūmidhūrnivāraṇa !
viśvapāla ! gōkulēśa ! gōpabāla ! gōpatē Á Á 6.1 Á Á

añjanātasīsavarṇavarṇanīyavigraha !
bhōgipūradhiṣṭhavārimugdayaikavārṣuka ! Á

bhō vadānya ! bhaktasatya ! divyamaṅgalākṛtē
yē hi tē’ticārutāṃ na vismaranti tē’marāḥ Á Á 6.2 Á Á

sāvarṇyasyāñjanāmbhōnidhimudiramayū -
rēndranīlōtpalaiśca

prāptaḥ ! nityaprabhō’haṃ tvadhama iha vibhō !
tvāṃ śritō bhaktasatya ! Á

santrātaḥ ! cakrapāṇē ! kariṇa upavasa -
n ! pattanaṃ cārvahēstat

mā bhīrityēva cōktvā nahi yamabhaṭasāt
syāṃ tathā pāhi kālē Á Á 7 Á Á

vicārimēghakānanāvṛtāhipūsstha ! sadguṇin !
udūḍhaśaila ! dhēnupāla ! śuddha ! vāsudēva ! bhōḥ Á

svakīyakauśalōktisaktacitta ! pūtadūtyabhāk
niyantṛtābhivṛddhakīrtivitta ! dēvanāyaka ! Á Á 8.1 Á Á

svabhaktamōhanāśaka ! svapādaraktasatya ! bhōḥ
yadā kaṭūktikāladūtapāśapāśitō bhayāt Á

patēyamāśu pūrvamēva mē’bhayapradō’cyuta !
bibhīhi mā bibhīhi mā bibhīhi mēti pāhi mām Á Á 8.2 Á Á

tvatsaṅkalpō’nukūlō bhavati yadi tadā cētanē dēvanātha !
ajñānaṃ cāparādhāḥ vimatirapi samārūḍhakāmō’gnikalpaḥ Á

garvaścāpi tyajanti hyanupadamapi tu svāntaśikṣāvihīnaṃ
sōḍhuṃ māmakṣamastvaṃ samava karuṇayā

rakṣyamanyadvṛṇē kim Á Á 9 Á Á

adhyāsīnavisīmavaibhavaguṇāhīśānapūrīśituḥ
pādāmbhōjayugē girā sumanasāṃ pañcāśataṃ prōcivān Á

hṛdyaprākṛtabhāṣayā ca śatakaṃ sudrāviḍōktyākṛtīḥ
svasvākhyānuguṇāstriratnavilasanmālāṃ subandhāṃ

tathā Á Á 10.1 Á Á

gādhāṃ kantu pradhānāṃ sulalitaghuṭikāgādhikā hāsyapūrṇāḥ
kaubērākṣipramōdāṃ navamaṇikalitāṃ ḍōlikāgādhikāśca Á

ētāḥ prītyā hyavōcaṃ nava ca bhagavataśśāsanasyānurūpaṃ
“trayyantōktārthajātaṃ tvamiha viśadayē” tyāpnavaṃ

tatphalaṃ ca Á Á 10.2 Á Á

śrīmatē nigamāntamahādēśikāya namaḥ

śrīmān āmnāyacūḍāgurumaṇiraphaṇīt
ratnamālāṃ navādyāṃ

ramyāṃ tāmāditēyōktibhirabhiracitaiḥ
hṛdyapadyaissamiddhām Á

karṇāṭōktyarthapūrṇāṃ sakalabudhamudē -
’cīkaraddēvanāthaḥ

śrīmadvēdāntarāmānujagurukaruṇā -
śāligōpālavācā Á Á

Á Á iti navamaṇimālai saṅgrahaḥ samāptaḥ Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

